
Հայաստանի Հանրապետության ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ 10 000 000  ԵՎՐՈ ԳՈՒՄԱՐԻ ՉԱՓՈՎ 
ԹԻՎ  CAM 1002 06 D ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ
 «Հայաստան-Ոռոգվող գյուղատնտեսության զարգացումը Արարատի և Արմավիրի մարզերում» ծրագրի  նպատակն է տեխնիկական աջակցության և ներդրումների միջոցով արդի ոռոգման զարգացումը՝ վերացնելով ջրի պահեստավորման, ոռոգման ենթակառուցվածքների, հողերի կոնսոլիդացիայի, խորհրդատվական ծառայությունների ու վարկերի հասանելիության հետ կապված խոչընդոտները: Այն ուղղված է դեպի Արարատի և Արմավիրի մարզեր, որոնք, ունենալով շուրջ 500,000 բնակչություն և 65 տոկոս ոռոգելի հողատարածք, հնարավորություն ունեն Հայաստանում գյուղատնտեսական արտադրանքի արդիականացման համար նշանակալի լծակներ բերելու:

Ծրագիրը բաղկացած է 4 400 000 եվրո կազմող՝ Տեխնիկական աջակցության բաղադրիչից (Բաղադրիչ 1 և 3) և 5 600 000 եվրո կազմող՝ Ներդրումային դրամաշնորհի բաղադրիչից (Բաղադրիչ 2), որոնք իրենց հերթին ներառում են նաև հետևյալ ենթաբաղադրիչները.

1. Բաղադրիչ 1 - Ինստիտուցիոնալ աջակցություն՝ ոռոգվող գյուղատնտեսության ոլորտում ներգրավված ազգային և տեղական շահառուներին: 
1.1. Ինստիտուցիոնալ աջակցություն ՀՀ էկոնոմիկայի նախարարությանը,
 1.2.Աջակցություն ՀՀ տարածքային կառավարման և ենթակառուցվածքների նախարարության ջրային կոմիտեին,
1.2.1. Պետական քաղաքականություն և բարեփոխումներ՝ ուղղված ջրային ռեսուրսների կառավարմանը և ոռոգման արդյունավետությանը,
1.2.2. Ջրային ռեսուրսների և ոռոգման համակարգերի տեխնիկական, ինստիտուցիոնալ և սոցիալական օգտագործումը ,
1.2.3. Ուսուցման, տեղեկատվության և մոնիթորինգի համակարգ, 
1.3.Աջակցություն երկու Ընդգրկուն խորհրդատվական ծառայությունների հարթակների (MESP) ստեղծմանը և շահագործմանը, 
1.4.Աջակցություն կոոպերատիվների զարգացմանը:
2. Բաղադրիչ 2 -  Ոռոգվող գյուղատնտեսական արդյունքի բարելավում:
 2.1. Երկու MESP-երի ստեղծման և շահագործման ֆինանսավորում,
 2.2. Կոոպերատիվների աջակցման ֆոնդի ստեղծում,
2.3. Արդի ոռոգման պիլոտային գործընթացների (ներառյալ՝ կաթիլային ոռոգումը) ֆինանսական մեխանիզմներ,
2.3.1. Համաֆինանսավորվող դրամաշնորհներ՝ արդի ոռոգման պիլոտային ծրագրերի ներդրման և սարքավորումներով ապահովման համար,
2.3.2.Գյուղացիական տնտեսությունների ֆինանսավորման ֆոնդ, և 
2.4. Հողերի կոնսոլիդացիայի ֆոնդ: 
3. Բաղադրիչ 3 - Հաղորդակցման և ծրագրի կառավարման ծախսեր:         
 Ջրային ռեսուրսների կառավարման և գյուղատնտեսության զարգացման միջև ավելի բարձր ինտեգրումն անհրաժեշտ է ժամանակակից պահանջներին համապատասխան ոռոգվող գյուղատնտեսության զարգացումը խթանելու համար: Ոռոգման ենթակառուցվածքներում կատարվող ներդրումները կնպաստեն գյուղատնտեսության զարգացման խթանմանը, ինչպես նաև ոռոգվող գյուղատնտեսության ոլորտում ներգրավված երկու հիմնական նախարարությունների՝ ՀՀ էկոնոմիկայի նախարարության (գյուղատնտեսության ոլորտ) և ՀՀ տարածքային կառավարման և ենթակառուցվածքների նախարարության (ոռոգման ոլորտ) միջև ավելի լավ համակարգման և փոխգործակցության խթանմանը թե՛ կենտրոնական և թե՛ տեղական մակարդակներում:
